
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মানুষের ক্লান্ত দুঃখ রাশি

যেদিকে দুচোখ যায়

শুধু পথ

আর, পথের দু'পাশে

খরা-পোড়া মাঠ

এবার না হয় নামুক শ্রাবণ



একা গাই লাঙলের বারমাস্যা

ভোতা শব্দের ফলকে

লিখে রাখি কৃষি-সমাচার



শস্যের ফলনে ফিরে এসো

মনসামঙ্গল গীতি

সপ্তডিঙা মধুকর নিয়ে জাগে কালিদহে



আনো হেঁতালের লাঠি নিছনি নগরে

লিপিকর, লেখো এই গৌড়গাথা



গাই লাঙলের বারমাস্যা

আর, লিখে রাখি কৃষি-সমাচার

পুঁথি থেকে আখরেরা ছিটকে পড়ছে রোজ

হাওয়ায় মিলিয়ে যাচ্ছে খরোষ্ঠী অক্ষর সুতনুকা লিপি

পরিব্রাজকের লাঠি আর কমণ্ডলু নিয়ে বেরিয়ে পড়েছে সব

পাঠ-পাঠান্তর, চৌত্রিশ-ভনিতা থেকে সরে যাচ্ছে দ্রুত

রোদ আর মেঘের আশ্রয়, ফুল্লরার বারমাস্যা থেকে খসে পড়ছে

দুখজাগানিয়া শ্রুতি, সবুজের আভাহীন পোড়া এ বাথানে

ফিরে আসবে কী কখনো লীলা কঙ্ক হারামনি হাসানরাজার ঘরদোর

শূন্যের মাঝারে শুধু নিরুত্তর আখরেরা উড়ে যাচ্ছে হাওয়ায় হাওয়ায়

		 এই পাতা শেষ সম্পাদিত হয়েছে ১৪:৪২টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

